
Is-Sentenza Interrogattiva
· Is-sentenza interrogattiva tistaqsi għal informazzjoni u għalhekk teħtieġ tweġiba.

· Hemm aktar minn mod wieħed kif issir sentenza interrogattiva jew mistoqsija. Din 
    	tista’ ssir billi nqiegħdu l-verb fil-bidu tas-sentenza.
 	eż.:  Ċemplulek għal dak ix-xogħol? 
	        Immorru sal-Belt?
 
· Fil-Malti, sentenzi dikjarattivi ħafna drabi jistgħu jsiru interrogattivi b’tibdil fl-intonazzjoni tas-sentenza.
sentenza


               dikjarattiva                                                   interrogattiva
[bookmark: _GoBack]Rafel xtara termometru.				Rafel xtara termometru?
Rafel termometru xtara.				Rafel termometru xtara?
Xtara termometru Rafel.				Xtara termometru Rafel?
Termometru xtara Rafel.				Termometru xtara Rafel?

Is-sens wara kull sentenza dikjarattiva jvarja xi ftit minn waħda għal oħra. Xi jrid ifisser il- kelliem jiddependi mit-tema tas-sentenza li nsibuha fil-bidu tas-sentenza. 

L-istess nistgħu ngħidu għas-sentenzi interrogattvi. Li tifhem it-ton ifisser li qiegħed tifhem il-kelliem. 

· Mod ieħor kif nistgħu niffurmaw sentenza interrogattiva hu billi nibdew is-sentenza b’kelma interrogattiva bħal:   
Min?      Meta?      Kif?      Fejn?      Kemm?      Liema?      Għaliex?       Għalxiex
	eż.:  Kif ittir vettura tal-ajru?
	        Kemm għandu magni dan l-ajruplan?

· Kemm-il darba niftiehmu billi nużaw kelma waħda flok sentenza sħiħa, sew għal sentenza interrogattiva u sew għal sentenza dikjarattiva.
	eż.:  Fejn instabu ċ-ċekkijiet li tilef Rafel?
                      Fil-kaxxun.  (Jiġifieri: Iċ-ċekkijiet li tilef Rafel instabu fil-kaxxun.)

	        Għadni kif smajt li Rafel weġġa’ fuq il-post tax-xogħol.
	        Min? (Jiġifieri: Min weġġa’ fuq il-post tax-xogħol?)


Taħriġ 3
A. Daħħal waħda minn dawn il-kelmiet interrogattivi fil-vojt ta’ kull sentenza. Tinsiex tuża ittra kapitali fil-bidu ta’ sentenza.
 	min	       għaliex    	     kif 	       kemm	   fejn 	         liema   	     għalxiex
1. ________________  jintużaw l-aleruni?
2. ________________  jesa passiġġieri dan l-ajruplan?
3. ________________  jagħmel manutenzjoni ta’ magni ramjet?
4. ________________  ma tużax skrejjen din il-vettura tal-ajru?
5. ________________  se nagħmel biex nibbukkja titjira għal Ruma?
6. ________________  parti minn ajruplan tintuża biex pilota jilwi r-rotta tat-titjira?
7. ________________  l-aħjar li noqgħod f’ajruplan biex ma narax il-ġwienaħ? 

B. Ifforma mistoqsija li tkun relatata u relvanti għas-sentenza jew espressjoni mogħtija. L-ewwel waħda hi mogħtija bħala eżempju.

1. Morna naraw il-piramidi tal-Eġittu l-ġimgħa l-oħra.
Fejn mortu l-ġimgħa l-oħra?
 
2. It-titjira kienet komda minkejja l-vjaġġ twil.

_____________________________________________________________________
 
3. L-ajruplan kien Airbus 320.

_____________________________________________________________________

 
4. Tlaqna minn hemm il-Ħamis f’nofsinhar.

_____________________________________________________________________

 
5. Dażgur li nerġa’ nsiefer!

____________________________________________________________________
 

6. Aktarx se mmur nitħarreġ għal pilota l-Amerka.

_____________________________________________________________________

